
JAS 1:1 i JAS 1:11

JAS
1 Ami Yakubu, zher kǝ Yami na kǝ Babom Yesu

Kǝristi. A rǝsh ni dǝ rii bom kutl cet rop kǝ Isra'ila
munju kan gǝzan wurka gip atl gwa. A shirmi
inka.

La'i Mbatl na Godetǝne
2Mir ɓyari, palini bar kup kǝ ghol mbatli, kǝn

ni kǝ zam gam gin gip godetǝn jen gwa,
3 domici kǝ mom'e ɓomi ngǝshtǝn gin den Yam

ba ɗiri kuri gǝs gip pi bari.
4Naa dǝ kuri gǝs pi mbap gǝs kǝ dǝ kǝ ndǝr ni

gip ngǝshtǝn den Yami, kǝ hol argon da'a.
5 Gon gin ni hol bobyawo, naa tǝ liri Yami,

muntu kan na mbatl nǝm baa bi munju kup lir
ti gwa, ba bi ti.

6 Ama muntu kan liriwo, naa tǝ la mbatl zami
bat na ceni mbatli, domici muntu kan ra na ceni
mbatlo wule zap mal ni tǝra, muntu itǝr ba bal ti
ɗe na barta gwa.

7 Badǝr mbarǝm tuwo ba tǝ pǝn den ti zam
argon kar Babom Yam da'a,

8 tǝ mǝn mbatl rob ni, eso ti dlǝr den asǝm nǝm
gip pi bar gǝs da a.

9 Naa dǝ erǝm mǝn kopi muntu kan ba shin ti
argon ni da'a pi gholmbatl den bar las tu kan Yam
ne ti gwa.

10 Ama mǝn bar kǝ amo, tǝ ɓo ngetl den pali ti
atli, nan ti konka wule buzǝn kin kǝ gip lǝp gwa.

11Domici pǝt ba tli tor na mattǝn gǝs ar kem tǝ
konka, buzǝntǝn gǝs ba roka kan dǝ mbuntǝn gǝs

liika. Untuni ma mǝn bar kǝ am ba paka den tǝp
ngeni bar kǝ am gǝsi.

12 Albarka ra den muntu dlǝr gip godetǝn gwa,
tin tǝ dlǝr gip godetǝniwo, ti zam ɓatltǝn na rai tu
kan Babom wule ti bi mǝn ndu'i gǝs gwa.

13 Tin tǝ te gip godetǝno, ba dǝ gon gin wule
<<Yam ni ba gode ti da'a.>> Ba gode Yam na wani
bar da a, Yam na gam gǝs eso, tǝ gode murgon na
wani bar da a.

14 Ama mbarǝm ba zam ni godetǝn den ndu'i
bar kǝ mbatl gǝs kan dǝl ti kan ba se ti gwa.

15 Ndu'i kǝ mbatl ni pi tu'o, ar ba gǝri warwat
pitǝne, warwat pitǝn ni nar ngapo ar ba ɗiri
mǝshtǝni.

16 Mir ɓyar gǝn kǝ ndu'i, ba kǝ za ni dǝ se in
da'a.

17 Kup mbuni na zo bi baro, sur yam ni ba ɗǝli,
muntu ba ɗǝl ni sur kar Bǝba mǝn pi cirtǝn kǝ
to dlom yamka, muntu kan ba zhimbǝl ti wule
shishidǝr da gwa.

18 Tǝ pǝn dǝ gǝri mi tǝp kǝ ba shirǝm kan dlat ni
ar ra gwa, kǝ dǝ mǝ dǝm wule nyoyi kǝ pari gip
argon ju ya pi gwa.

Kumi bar na Pi
19 Mir ɓyar gǝn kǝ ndu'i, mom ni muntu, zho

in ni kǝ kumi, bat na zhotǝn kǝ bali na zhotǝn kǝ
kumi lo'e,

20 domici lo kǝ mbarǝm ba gǝri ho bar ju Yam
ba ndu dǝ pi gwa da'a.

21 Ra'untuwo, zani wani pitǝn na ɗasi tu ju kan
ra ko-ako gwa, na ngusi gam kǝ nǝm ni shirǝm tu
kan dlǝri gip mbatl gini, shirǝm tu kan baa ɗǝli in
gwa.

22 Ba kǝ dǝm ni mǝn kumi shirǝm kǝ Yam katl
da'a, na untuwo kǝ se ni gam gini. Pini argon tu
ar yari gwa.

23 Kup mǝn kumi shirǝmi ama tǝ kop argon tu
shirǝmi yari dawo, ti ni wule mbarǝm tu ba zhit
gam gǝs gip boka gwa,

24 nan tǝ zhit gam gǝs tǝ ndarawo, ar ni tǝ pa
mǝsǝn kandatu tǝra gwa.

25 Ama mbarǝm tu kan zhit zhet-zhet gip zo
doka kǝ Yam kan ba ɗiri zami gami, kan tǝ ci cina
nari tǝ mǝsǝnika na argon tu ya kum gwa da'a,
ama tin tǝ piwo, ti dǝm mǝn albarka gip argon tu
tǝ pi gwa.

26Gon gin ni ba shin tǝmǝn kopi Yam ni, ama tǝ
mani nǝmi bi gǝs dawo, tǝ se gam gǝs ituwi, kopi
Yam gǝs ngapo katl ni.

27Kopi tu kan Yam gǝmi ba nǝm dlǝran na dlat ni
arrawo ar ni'e, dǝ ne ammimir ju kan ina bǝba na
nǝna da'a, na mǝtli ju kan guri kan wu gip damtǝn
gwa na ɗǝli gamka gip warwat pitǝn kan ba pi den
kaar atl gwa.

2
Bat na shini bom den mbarǝme

1Mir ɓyari, wule mir mǝn ngǝshtǝn den Babom
Yesu Kǝristi, muntu tǝp kar ti ni mi shin Yam gwa,
ba kǝ pǝn ni gon den tǝ man gon da'a.

2Dǝ wule mbarǝm gon ɗir kǝba domtǝn gi ni na
kemi mundu kǝ zinariya na zo tutul dli, kan gon
esmuntu am ri ti kar da'a na gus lulur ri kar kǝne,

3 kǝn ni kǝ pali mbatl den mbarǝmmǝn zo tutul
dli tu kan kǝ wul ti'e, <<Zo ba-dǝmi gin ta,>> Ama

kǝ wul muntu am ri ti kar da'ayi'e, <<Dlǝr barta
ko dǝm bartu kar asǝm gǝni,>>

4Kǝ ɗǝɗa gon den gon gip dlom gin na dǝmimǝn
tloyi ya'ǝn shirǝm na wani damtǝn ituwi diya?

5Kum ni, mir ɓyar gǝn kǝ ndu'i, Ofawo, Yam ni
zǝzar munju nan am ri wur kar da'a den ger kǝ
atl kup, wu dǝm mǝn bar kǝ am gip ngǝshtǝn den
Yam kǝ dǝ Yam dǝm gun gip mbatl gǝzǝn kandatu
tǝ wule ti bi munju ba ndu ti gwa diya?

6 Ama kǝ mbur muntu kan am ri ti kar dagwa
ituwi. Kǝ mom'e mǝn bar kǝ am ni ba dǝmi in
gamka diya? Wini es wu ri in cina dǝ mǝn bǝn
diya?

7Winiwu li bar sun kǝmuntu kan kǝn den dǝmi
domici gǝs gwa diya?

8Kǝnni kǝ kop doka kǝ Kǝristi kan ra gip tǝlankur
gwa'e, <<Ndu berǝm dǝmi gi wule gam giwo, to kǝ
pi dlat ituwi.>>

9 Ama kǝn ni kǝ pǝn den jen man jeno, kǝ pi
warwat pitǝn wi, doka nǝm kǝn ituwi.

10 Domici muntu ba kop doka kup kan tǝ cen
nǝm kawo, tǝ cen wur ka hau ituwi.

11 Yam tu kan wule <<Ba kǝ mur na gǝr gon
kaari dawo,>> Ti ni es tǝ pa wule, <<Ba kǝ ri gon
eka da'a.>> To, ki ni kǝ mur na gǝr gon kaari da'a
ama kan kǝ ri gon ekawo kǝ dǝm mǝn ceni doka
ituwi.

12Den untuwo, na dǝ shirǝm na mbap gin dǝm
wule kǝ mbarǝm ju kan baa tloyi wur shirǝm den
doka kǝ zami gam gwa,

13 domici tloyi shirǝm tu kan na guna ger da
gwani baa pii muntu kan ba shin guna ger da
gwa. Ama shini guna ger tla gam kǝ byaltǝn atli.

Ngǝshtǝn den Yam na mbapi
14Mir ɓyari, unun ar ba ɓite ine, gon ni pǝn den

tǝ ra na ngǝshtǝn den Yami, ama tǝ ra na mbap tu
kan baa gode ngǝshtǝn den Yam gǝs da gwawu?
Ngǝshtǝn gǝs den Yam tu baa ɗǝli tiya?

15 Dǝ wule ya'i moni ko mutli na tutul dli ko
fingal kǝ se na gǝni da'a.

16 Gon gin ni wul ti'e, <<Ri bom lau, kum ɗǝmi
kǝ zam fingali,>> Ama tǝ pi argon den argon tu tǝ
hol gwa dawo, unun ar ɓite tiwe?

17Untuni esi, ngǝshtǝn den Yam nan gǝs bat na
mbap tu kan ba gode ngǝshtǝn den Yamiwo,mǝshi
ni.

18 Ama gon baa wule, <<Ki na ngǝshtǝn den
Yami, amo ami ra na mbapi.>> Nunem ngǝshtǝn
den Yam gi muntu kan ra na mbap da gwa, ami
ngapo aa nune'i ngǝshtǝn den Yam gǝn gip mbap
tu api gwa.

19 Kǝ pǝn tor mbatl'e Yamo nǝm ni. Ar mbuni!
Dun itǝr ma untun ar ra tor mbatl da wuri-na
dǝdar dli.

20 Ki kǝdlǝm mbarǝme, se in nune'i'e ngǝshtǝn
den Yam tu kan ra na mbap dawo argon ni
da'aya?

21 Kǝ mom ni'e Yam pǝn ni baa gǝmi Ibǝrahim
den'e mǝn pitǝn dlat gip mbap gǝs ni nan tǝ ta
nya gǝs Ishaku den ba keri bar ju ɗiri Yam gwa
diya?

22Kǝ shino ngǝshtǝn den Yam gǝs na mbap gǝs
ɗir nǝm, kan ngǝshtǝn den Yam gǝs ba dǝm dlat
den argon tu tǝ pi gwa.

23 Kan shirǝm kǝ Yam ba dǝm den, <<Ibǝrahim
ngǝsh ti den Yami, kan Yam ba pǝn den pitǝn dlat

ni,>> Kan ba la ti bi berǝm kǝ Yami.
24Kǝ shin wi den'e mbarǝm ba dǝmI ni dlat kar

Yam tǝp kar mbap gǝsi, ba'e den ngǝshtǝn den
Yam gǝs ni katl da'a.

25 Untuni esi, Rahab gǝr mǝn bi gǝs kari tuwo,
Yam pǝn ti den mǝn pitǝn dlat ni den argon tu tǝ
pi kǝ ghundǝr mǝn zhuyi lasi, kan tǝ ɗǝli wurka
tǝp kǝti gon gwa diya?

26 Ar ni wule dli kan ra na ruhu dagwa mǝshi
ni, untuni es ngǝshtǝn den Yam kan hol mbapo
mǝshi ni.

3
Wani bar ju lǝka ba kem dǝ pi gwa

1 Mir ɓyari, ba dǝ womti gin dǝm mǝn kulci
mbarǝm shirǝm kǝ Yam da'a, kǝ mom'e min mǝn
kulci mbarǝmo ba tloyi mi shirǝm na nari man
jeni.

2Mǝ jilka den tǝp na womti. Murgon ni ba jilka
gip shirǝm gǝs dawo, zo mbarǝm ni, mǝn mani
nǝmi njwal kǝ dli gǝs ni ma.

3 Mǝn ni mǝ la zap bi dǝ pǝrsi kǝ dǝ tǝ kopi
miwo, mi mani bali gǝs tǝ pi argon tu mǝ ndu tǝ
pigwa.

4 Shin ni kungǝlǝn jikat male, kup na nartin
gǝzǝni, itǝr ba bali wur gam ɗe na barta, na nye
heli gǝlla ni ba mani dǝli gǝs dǝ ri ti las tu mǝn
dǝliyi ba ndu ritǝn gwa.

5Untu ni es lǝkawo nye heli bar ni gip dli, se kiri
shirǝm kar ti. Zhit ni mana, nye gam masiɓi nǝm
ni ba mani keri nari gip lǝpe.

6Lǝkamautu ni, ar ba kemwani pitǝn gip njwal
kǝ dli. Tǝ li mbarǝmka kap, kan tǝ ne ti mbatl den
utu, ti ngapo bom utu ni ba hor ti.

7 Bar kǝ gip lǝp ra na womti, ga yatli, na mǝn
dlǝ'i na tu'e na bar ju kan gip mal ma ba mani
bali gǝzǝni. Nya mbarǝm ma tǝ mani bali gǝzǝn
den am gǝsi,

8ama nyambarǝm gon ra kan baamani na lǝka
gwa da'a. Tǝ shuku na ɗasi tu da'a, laa'i ni tǝra na
wani un mǝn ri mbarǝm eka.

9 Nari ni mǝ ɗǝɗa Ban gǝmi Babom Yami, nan
ti ni es mǝ pi ɓyar bi, munju kan Yam pi wur gip
kama gǝs gwa.

10 Na bi nǝm tu ni ba ɗǝɗa'i na pi bi. Ar ndari
da'a.

11Ger mal nǝm baa ɗǝli njeti na ɗasi mala?
12 Mir ɓyari, kin turum ba mani gǝri mimir

imbǝra ko dǝ kin zhinndu gǝri nyen turuma? Ar
ba pi da'a, untu ni es ba zam njeti mal gip ɗasi ger
mal da'a.

Bobya gǝsi rop
13 Wo ni'e mǝn bobya na momi bar tu Yam ba

ndu tǝ momgwa gip kǝne? Na tǝ nune untu tǝp
kǝ ba mbuni dǝmi gǝsi, na mbap kǝ pali gam gǝs
argon ni da'a kan ba zam kar bobya gwa.

14Ama kǝn ni na ghuve narka na ndu'i gam tor
mbatlo, ba kǝ ɓoni ngetl na ri ko kǝ nge ge shirǝmi
da'a.

15 Bobyayi muntuwo sur yam ni ar ɗǝl da'a, kǝ
atl ni, kǝ Ruhu kǝ Yam ni da'a, ama kǝ gun dun
itǝr ni.

16 Las tu ghuve na ndu'i gam rawo, lasi ni ba
zam tli mbatl na kup wani pitǝne.

17 Ama bobya kan ɗǝl sur yamo, kǝ nǝm dlǝran
ni an ra, mǝn ndu'i dǝmi zhǝlili, tǝ dam ti den jeni,
mǝn bi gam ni, dǝr-dǝr ni tǝra na shini guna'i, mǝn
gǝri ho mimir ni, mǝn ndu'i gam ni da'a na mǝn pi
bar na mbatl nǝm.

18 Mǝn ɗiri dǝmi zhǝlili ni ba kem jen wu dǝm
mǝn pitǝn dlat domici jen ba kulci den dǝmi gǝsi.

4
Bi ni Yam gam gini

1 Unun ba ɗiri dlan na nyititi wultǝn gip dlom
ginu? Ndu'i bar gin ni ba ɗiri in dlan gip mbatl
diya?

2 Kǝ ndu bari ama kǝ zam da'a. Kǝ ri jen eka
den ndu'i bar kǝ jeni, ama kǝ zam argon tu kǝ
ndu gwa da'a. Kǝ tli yar ya'ǝn gam na dlanye. Kǝ
zam da'a, domici kǝ liri Yam da'a.

3 Kǝn ni kǝ liri ma, kǝ zam da'a, domici kǝ liri
na ɗasi tu'e, kǝ dǝ kǝ jilika den kumi dǝɗǝm gi ni.

4 Kǝn jeɓǝr bi tǝpe, kǝ mon ni'e ɓali berǝm na
bar kǝ atlo gapa na Yam ni diya? Kup murgon tu
ba ndu bar kǝ atlo tǝ dǝmmǝn gapa na Yam ituwi.

5 Kǝ kum wule katl ni shirǝm kǝ Yam ba kulci
den'e Yam na ghuve den mi den ruhu tukan tǝ la
gip mi gwa diya?

6Ama tǝ ne mi ni amra hoyi. Ar ni kem shirǝm
kǝ Yam yari'e,

<<Yam ba shin bes kǝ mǝn giɓǝr gami kan
tǝ pi zo bar muntu kan pali gam gǝs argon ni
dagwa.>>
7Ra untuwo, bi ni gam gin Yami. Dlǝri ni Shetan

gun dun itǝri, ti kǝtǝri ine.

8Nǝnǝra kosak na Yami, tǝ ma ti nǝra kosak nan
kǝne. Mǝn warwat pitǝne, ho ni am ginka. Dǝ
mbatl gin nǝra dlǝran kǝn mǝn mbatl rob.

9 Dam kǝn ni, pi ni dun mbatli kǝ kul ni. Pali
ni gyatl gin ar dǝm dun mbatli, kan dǝ ghol mbatl
gin pal dun mbatli.

10Mom ni'e kǝn ni gǝs dǝ Babomi, ti ɗǝɗa kǝne.
11 Mir ɓyari, yari ni mǝgǝn shirǝm ya'ǝn da'a.

Muntu kan yari mǝgǝn shirǝm den esi ko tǝ tloyi
ti shirǝmo, tǝ pi ni doka mǝgǝn pitǝn na tloyi ti
shirǝmi. Kǝn ni kǝ tloyi shirǝm dokawo, kǝn mǝn
kopi gǝs ni da'a, ama kǝn mǝn tloyi ti shirǝm ni.

12 Muntu ba bi dokawo nǝm ni, ti ni'e mǝn
tloyi shirǝmi, muntu ba mani ɗǝli mbarǝm ko tǝ
hukunte ti gwa. Ama wo ni'e ki kan ki tloyi ya'i
shirǝm gwawu?

Ɓe ngetl den gǝni
13Ɓa kum ni kǝn mǝn wultǝn'e, <<Se ko gǝnǝwo

mi ri bǝn kǝn ko bǝn ta, mǝ pi sheti ghon nǝm
barta, mǝ pi ta wuri na wurika na zami dene.>>

14 Imnu, kǝ mon argon tu baa pi gǝni gwa da'a.
Imnu gembatl gin rawe? Wule kutu-kutu ni ar ra
den kari njemo se ar jilka.

15 Ar mbun mani kǝ wule, <<Babom Yam ni
ndu'o, mi dǝm mǝ pi mǝnkǝn na mǝnta.>>

16 Kandatu ar rawo, kin den ɓe ngetl na hori
icin den bar ju kǝ ri kǝ pi gwa. Kup ɓe ngetl juwo,
wani pitǝn ni.

17 Ra untuwo, kup murgon tu mom argon tu
hoyi kǝ pi ni kan tǝ pi dawo, tǝ pi warwat pitǝnwi.

5
Dǝli kǝm mǝn bar kǝ ame

1 Kum ni, kǝn mǝn bar kǝ ame, kul ni na zupi
ambi den kumi dli tu kan baa zam kǝn gwa.

2 Bar kǝ am gino mo'i ni! Tutul dli gin ngapo ci
kǝ ghughur ni.

3 Zǝnariya gin na azurpa gino ar rus kawi.
Rustǝn gǝzǝn baa dǝm halama den kǝne, ar baa ci
tlu kǝ dli gin wule utu. Kǝ nǝra na bar na womti
gip muri jin ar ri patǝn kǝ bari!

4 Shin ni! Nge ɓatli mǝn mbap den kǝn gin den
kulu den kǝne. Kulu kǝ mǝn rǝshi kǝniwo ar su
kǝm dǝ Babom mǝn Nartǝn wi.

5 Kǝ pi dǝmi kǝ kumi dǝɗǝm na kumi tǝmi wi.
Keti gam gin ni kǝn deni ar ri pǝt mboshi gini.

6 Kǝ tloyi wur shirǝm na ri e mbarǝm ju pi in
argon dagwa.

Ɓali mbatl dlom gam gip kumi dli
7 Mir ɓyari, untuwo ɓal ni mbatl dlom gam ar

ri pǝt paltǝn kǝ Babom Yesu. Untu ni mǝn kori
bar ba la mbatl den zami bar kǝ kǝne, tǝra na ɓa'i
mbatl dlom gam kǝ tǝ shin ghon lurpi na kǝ tlon
bari.

8 Kǝn ma ɓani mbatl dlom gami, kǝ dlǝri ni
mbatl gǝni, domici pǝt paltǝn kǝ Babom rawi
kosak.

9Mir ɓyari, ba kǝ dǝmi ni ya'ǝn na nyititi shirǝm
da'a bise dǝ tloyi in shirǝmi. Mǝn tloyi shirǝm ra
dlor bǝdlabǝni!

10Mir ɓyari, shin ni mǝn kumi dli na ɓa'i mbatl
dlom gam kǝ ga mǝn yari shirǝm gip sun kǝ
Babom Yami.

11 Kandatu kǝ mom gwa, mǝ shin den munju
kan ɓal mbatl dlom gamo mǝn ghol mbatl ni. Kǝ
kum ɓa'i mbatl dlom gam tu kan Ayuba pi gwa, kǝ
pa shin kandatu Babom ne ti am ragwa. Babomo
laa'i ni tǝra na kumi guna'i na pi bar na guna gere.

12 Mir ɓyari, bar argon tu a ndu kǝ momo ar
ni'e, ba kǝ ɓoni am atl, na atl ko na yam ko na
argon da'a. Naa dǝ <<aan,>> Gin dǝm aan, <<o'o>>
Ngapo o'o. Ar ni man untuwo baa tloyi in shirǝmi.

Shirǝm kǝ ngǝshtǝn den Yami
13 Argon ba ghun ni gongina? Na tǝ shirǝm na

Yami. Gon gin nǝra es den ghol mbatla? Na tǝ
wuli kon ɗǝɗa Yami.

14 Gon gin ra es den kumi dliya? Na tǝ la bi
kiri kǝ domtǝn kǝ mǝn kopi wu shirǝm na Yam na
bǝrke mir den ti na sun kǝ Babomi.

15 Shirǝm na Yam kǝ mǝn ngǝshtǝn den ti ba
warke ti. Babom ba tli ti yami. Tin tǝ pi warwat
pitǝn ma, Yam ba ho'i tǝka.

16Ra'untuwo, yarini ya'ǝnwarwat pitǝn gini, kǝ
shirǝm ni na Yam den ya'ǝni, ti warke ine. Shirǝm
na Yam kǝ mǝn zo mbatl ra na pi bar gip mbap
gǝsi.

17 Iliyawo, nya mbarǝm ni wule mi. Nan tǝ kur
gǝs den shirǝm na Yam ba dǝ ghon nda dawo, ar
ri kar shati ghon myakan na kyar mukka ghon
nda gip atl da'a.

18 Tǝ pa shirǝm na Yami kan yam ba bi ghone,
kan atl ba bi barkǝci.

19Mir ɓyari, gon gin ni za tǝp kǝ Babom ka, kan
gon gin ba pali ti den tǝpo,

20mom ni'e muntu kan pali mǝn warwat pitǝn
den tǝp jiltǝn gǝs kawo, tǝ ɗǝli ti bi dǝ mǝshtǝnwi,
tǝ pi tǝp kǝ ho'i womti warwat pitǝn gǝska ituwi.

